
Stóra upplestrarkeppnin fór í 
fyrsta sinn fram í Strandasýslu nú 
í vikunni. Það var Agnes 
Jónsdóttir nemandi í 
Grunnskólanum á Hólmavík sem 
sigraði keppnina. Í öðru sæti var 
Aðalheiður Lilja 
Bjarnadóttir, einnig í 
Grunnskólanum á 
Hólmavík og í þriðja sæti 
Róbert Hlífar Ingólfsson í 
Finnbogastaðaskóla í 
Árneshreppi. Þá fékk 
Guðjón Hraunberg 
Björnsson, nemandi í 
Grunnskólanum á 
Hólmavík, sérstök 
bókaverðlaun fyrir góðan 
upplestur í fyrstu umferð. 
Lesið var í þremur 
umferðum. Í þeirri fyrstu 
var lesið úr sögunni af 
Hjalta eftir Stefán 
Jónsson, í annari umferð 
fóru krakkarnir með ljóð 
eftir Þuríði Jónsdóttur og í 
þeirri þriðju lásu þeir ljóð 
að eigin vali. 
Keppendurnir tólf eru allir 
nemendur í 7. bekk og 
komu frá Hólmavík, 
Finnbogastöðum og 
Reykhólum. Á Hólmavík 
fór fram undankeppni í 
síðasta mánuði en frá 
hinum skólunum komu 
allir nemendur í 7.bekk. Til stóð 
að Grunnskólinn á Drangsnesi 
tæki einnig þátt í keppninni en 
nemandi þaðan forfallaðist. 
Enginn nemandi er í 7.bekk 
Grunnskólans í Broddanesi að 
þessu sinni. Því náði keppnin yfir 
alla Strandasýslu, auk 
Reykhólahrepps, en með þátttöku 
Strandasýslu er keppnin haldin í 
öllum héruðum landsins. 
Sparisjóður Strandamanna gaf 
verðlaunin fyrir þrjú efstu sætin, 
sem voru bankabækur með fimm, 
tíu og fimmtán þúsund króna 
innstæðum á START reikningi. 
Guðmundur Björgvin Magnússon 

sparisjóðsstjóri afhenti 
verðlaunin og ávarpaði 
keppendur. Þá gefur Edda 
miðlun og útgáfa bókina 
Ljósbrot til allra keppenda. 
Bækurnar voru allar 

skrautritaðar af Ingibjörgu 
Emilsdóttur íþróttakennara á 
Hólmavík. Einnig tóku kennarar 
úr þeim skólum sem áttu 
nemendur í efstu sætunum við 
viðurkenningarskjali frá 
forsvarsmönnum keppninnar.  
Eftir fyrstu umferð keppninnar 
buðu foreldrar 7.bekkinga í 
Grunnskólanum á Hólmavík 
upp á kaffiveitingar og 
kókómjólk sem gefin var af 
Mjólkursamsölunni. Ásdís 
Leifsdóttir sveitastjóri flutti 
ávarp við keppnina og gerði að 
umtalsefni mikilvægi þess að 
bóklestur yrði ekki undir í 

samkeppni við tölvur og aðra 
margmiðlun. Nemendur 
Tónlistarskóla Hólmavíkur, 
undir stjórn Bjarna Ómars 
Haraldssonar og Stefaníu 
Sigurgeirsdóttur, fluttu 

tónlistaratriði á 
milli umferða og 
meðan dómnefnd 
gerði upp hug sinn. 
Dómnefndin var 
skipuð þeim Baldri 
Sigurðssyni og 
Þórði Helgasyni frá 
Kennara-
háskólanum, 
kennurunum 
Hrafnhildi 
Guðbjörnsdóttur og 
Hrafnhildi 
Þorsteinsdóttur og 
Einari Indriðasyni 
frá Leikfélagi 
Hólmavíkur. Starf 
þeirra var 
vandasamt, enda 
var um afar jafnan 
og þéttan lestur að 
ræða, að sögn 
Baldurs. Hefur 

hann fylgst með 
keppninni víða 
um land og séð 
upplesturinn batna 
ár frá ári. Í máli 
hans kom einnig 

fram að með keppninni hefur 
náðst fram það markmið að 
vekja áhuga á vönduðum 
upplestri og að jafnframt mætti 
greina bættan námsárangur í 
kjölfarið. Lára Guðrún 
Agnarsdóttir, kennari á 
Hólmavík, sem sá um 
framkvæmd keppninnar, afhenti 
dómnefndarmönnum í 
þakklætisskyni minjagripi frá 
Galdrasýningu á Ströndum. Auk 
styrktaraðila á landsvísu styrktu 
Sparisjóður Strandamanna og 
Hólmavíkurhreppur Stóru 
upplestrarkeppnina í 
Strandasýslu.                    -kse 

Verðlaunahafar í þremur efstu sætum: Róbert 
Hlífar Ingólfsson Finnbogastaðaskóla, Agnes 
Jónsdóttir og Aðalheiður Lilja Bjarnadóttir 
Grunnskólanum á Hólmavík.               Ljósm.:KSE 

Okkur bráðvantar 
fatnað og leikmuni. 
Hafið samband við  
Siggu í s. 8952850/
Söbbu í s. 4513476  

 
Leikfélag 

Hólmavíkur 

Aðsent efni: 
Landnámsbærinn í leðjunni 

Í landnámu er sagt frá að Steingrímur trölli hafi numið land við fjörð þann 
sem síðan er við hann kenndur og  reisti bæ sinn þar sem undirlendi er víðast 
við fjörðinn og heitir Tröllatunga.  Ráða má af frásögn Landnámu og 
örnefnum og staðsetningu þeirra að ekki hafi verið neinn kotungsbragur á 
búsýslu Steingríms.  Þjóðsagan segir að skip hans hafi legið að sumrum í ósi 
Hrófár.  Heitir þar Hóp. Er vetraði var það sett upp í hróf (naust) á bakkanum 
þar skammt frá og er hróf þetta vel sýnilegt, langt með þykkum veggjum og 
má glöggt sjá að eigi var það nein smá skeið er stóð þar í nausti.  Í 
veggjaskjólinu vaxa nú sumar hvert súrleggir húsfreyjunnar á Hrófá.
Nautamann hélt Steingrímur til að gæta nautpenings síns.  Gerði hann honum 
bú á völlum við vatn, í dal þeim er verður hvað sumarbest við 
Steingrímsfjörð.  Voru svo bærinn og vatnið nefnd eftir nautamanni og heita 
Þiðriksvellir og Þiðriksvallavatn.  Fleiri örnefni tengjast þessum tíma og 
nautabúskap s.s. Nautadalur og Kálfanes.Vindum okkur nú frá 
landsnámsöldinni til okkar aldar.  Þiðriksvallavatn hefur í nokkra áratugi 
verið virkjað til raforkuframleiðslu og fyrir liggur að að endurbæta virkjunina 
setja uppnýjar vélar og hækka stífluna er lokar útfallinu á vatninu.  Þegar hátt 
stendur í vatninu er bæjarstæðið á Þiðriksvöllum hólmi umflotinn við vellina 
fram í dalnum.  Þegar lækkar í vatninu kemur botninn í ljós þakinn dökku 
leðjulagi.  Bærinn fór í eyði fyrir mörgum áratugum.  Fyrir liggur að við 
hækkun stíflunnar mun bæjarhóllinn fara alveg á kaf.  Á núöldinni, öld 
reglugerðanna og eftirlitanna og fræðinganna hefur framkvæmdaraðilum við 
verklegar framkvæmdir verið gert skylt að fornleifarannsaka allar sýnilegar 
mannvistarleifar.  Í það minnsta þær sem haldið er að séu meira en 100 ára 
gamlar.  Því er það að Orkubúið fær fræðinga til að grafa í bæjarhólinn á 
Þiðriksvöllum. Hvaða sögu mátti svo lesa úr bæjarhólnum?  Þar fundust að 
vísu pott-leir- og glerbrot frá síðari öldum.  Einnig voru þar í jörðu beinhnútur 
er rakkar höfðu ei náð að gnaga til mergjar.  Þar fundust og munir og 
munaleifar úr tré, ótrúlega vel varðveittir.  Munir þessir reyndust við 
aldurgreiningu (kolefnisgr.) vera frá 12. og 13 öld.  En það sem e.t.v. má telja 
merkilegast.  Rannsóknin og aldursgreiningar staðfesta að búseta á 
Þiðriksvöllum er jafngömul landnámi og því er þetta eini bærinn í 
Strandasýslu (enn sem komið er) sem hjálpartæki vísindinna hafa staðfest að 
sé “landnámsbær”.  Þó var ekki um eiginlegan fornleifauppgröft að ræða, 
heldur könnunarskurð (snið) yfir bæjarstæðið.  Ekkert kom fram við 
rannsókina sem sannara reyndist, en sagt er frá í Landnámabók. Skýrsla um 
þennan fornleifauppgröft hefur enn ekki komið fyrir almenningssjónir, e.t.v. 
er hún ekki tilbúin.  Hvar þeir munir eru sem upp komu veit ritari þessa pistils 
ekkert um.  Vellirnir hyljast nú smá saman módökku botnfalli þess vatns sem 
veitir okkur nútímabörnum, lífsgæðin ljós og yl.  Og þar sem áður stóð bær 
nautamanns Steingríms trölla rista nú gjallandi himbrimar bládökkan flöt 
Þiðriksvallavatns.                                         

Stílfært og skælt. Matti í Húsavík. 
Munnleg heimild:  Þór Hjaltalín minjavörður NorðurlandsVestra 

Galdrasýning á Ströndum  
auglýsir eftir starfsfólki í sýningarhúsið á 
Hólmavík frá 1. júní - 31. ágúst.  
Umsóknir þurfa að hafa borist fyrir 10. maí 2004  
Á Galdrasýningu á Ströndum koma þúsundir 
gesta af mörgum þjóðernum hvert sumar og 
starfið gengur út á að afgreiða þá og veita 
upplýsingar og leiðsögn um sýninguna ásamt 
því að hirða umhverfi hennar innandyra sem 
utan.  
Gerð er krafa um gott vald á ensku og áhuga 
fyrir starfinu.  
Ráðnir verða tveir starfsmenn og vinnutíminn er 
frá 10:00 - 18:00. Unnið er tvo daga í senn og 
þrjá daga um aðra hvora helgi.  
Umsóknarform er að finna á heimasíðu 
Galdrasýningar á Ströndum, www.vestfirdir.is/
galdrasyning.  
Allar frekari upplýsingar veitir Sigurður Atlason í 
síma 451 3525 eða galdrasyning@akademia.is.  

 
Strandagaldur ses 

Höfðagötu 8-10 
510 Hólmavík  
s: 451 3525  

galdrasyning@akademia.is  
www.vestfirdir.is/galdrasyning 

og gekk hann 20 km á tímanum 
52:32. Þetta var jafnframt í annað 
sinn sem Kristján hlaut 
Sigfúsarbikarinn. Bikarinn gaf 
Heilbrigðistofnunin á Hólmavík 
til minningar um Sigfús A. 
Ólafsson heilsugæslulækni sem 
lést á síðasta ári. Sigfús var 
mikill skíðaáhugamaður og ein 
aðaldriffjöðurin í starfi 
Skíðafélags Strandamanna. Svo 
skemmtilega vildi til að í ár fór 
Strandagangan fram á 
fæðingardegi Sigfúsar, en hann 
hefði orðið 63 ára þann 13. mars.  
Keppnin í 20 km göngunni var 
nokkuð hörð en fast á hæla 

Nýlega afhenti Landsbjörg 
nemendum Grunnskólans á 
Hólmavík námsefni fyrir 4.-6. 
bekk sem fjallar um 
slysavarnir og ber heitið 
Geimálfurinn frá Varslys. 
Þetta efni á vafalaust eftir að 
nýtast vel í hinum ýmsu 
námsgreinum og í því er 
meðal annars tekið á hættum 
í umhverfinu svo sem 
rafmagni, eldi, ám, höfum og 
vötnum, efnum í umhverfinu 
og umferðinni. Söguhetjan í 

þeim sex vinnuheftum sem 
fylgja efninu, ásamt kennslu-
leiðbeiningum, er geimálfur 
sem kemur frá plánetunni 
Varslys og þarf að læra að 
varast hinar ýmsu hættur á 
jörðinni. Það var Eysteinn 
Gunnarsson sem kom 
færandi hendi fyrir hönd 
deildarinnar og tók Victor Örn 
Victorsson skólastjóri á móti 
námsefninu.                -kse 

Strandagangan á skíðum fór 
fram í tíunda skipti á 
Steingrímsfjarðarheiði laugar-
daginn 13.mars. Gangan er hluti 
af  Íslandsgöngunni sem háð er 
árlega víða um land, og 
samanstendur hún jafnan af 
þremur til sex gönguskíða-
mótum víðsvegar um landið. Í ár 
er þó aðeins tveimur göngum 
lokið, Strandagöngunni og 
Fossavatnsgöngunni á Ísafirði, 
en göngu sem fara átti fram á 
Akureyri var frestað. 
Það var Ísfirðingurinn Kristján 
Óskar Ástvaldsson sem sigraði 
Strandagönguna annað árið í röð 

Kristjáni fylgdu Birgir 
Gunnarsson frá Sauðarkróki, 
Einar Yngvason frá Ísafirði og 
Magnús Eiríksson frá Siglufirði, 
sem allir voru á innan við 
mínútu á eftir Kristjáni. 
Keppendur í göngunni voru alls 
63 og var þátttakan í meðallagi, 
að sögn Þorsteins Sigfússonar 
göngustjóra. Veður var með 
besta móti framan af keppninni, 
norðaustan 9 metrar á sekúndu 
og bjart. Þeir sem voru síðastir í 
mark lentu í úrkomu og hvessti 
töluvert á meðan gangan fór 
fram. Keppendur voru á 
aldrinum fimm til sjötíu og 
tveggja ára og luku allir keppni. 
Yngstu krakkarnir fóru 1 km en 
boðið var upp á 5, 10 og 20 km 
vegalengdir í flokki karla og 

kvenna. Í 20 km göngunni var 
keppt í þremur aldursflokkum; 
17-34 ára, 35-49 ára og 50 ára 
og eldri. Mest var þátttakan í 10 
km göngu karla og einnig var 
fjölmennt í 5 km göngu kvenna. 
Auk Hólmvíkinga komu 
keppendur frá Ísafirði, 
Sauðárkróki, Siglufirði, 
Hafnarfirði og Reykjavík. Eftir 
gönguna var boðið til 
kaffisamsætis og 
verðlaunaafhendingar í 
Félagsheimilinu á Hólmavík. 
Veittir voru verðlaunagripir fyrir 
þrjú efstu sætin í hverjum flokki, 
auk þess sem allir fengu 
þátttökupening. Öll verðlaunin 
voru gefin af Kaupfélagi 
Steingrímsfjarðar. 

-kse 

Síðustu helgina í mars lauk á 
Hólmavík átta vikna 
grunnnámskeiði fyrir 
sjúkraflutningamenn. 
Námskeiðið hafði staðið yfir 
víða um land síðan um 
miðjan janúar og var að 
þessu sinni kennt gegnum 
fjarfundabúnað. 
Hólmvíkingarnir þrír sem 
sóttu námskeiðið hlýddu því 
á fyrirlestra með 
sjúkraflutningamönnum víðs 
vegar á landinu. Í prófum og 
verklegum æfingum voru 
Hólmvíkingarnir með 
Hvammstangabúum og 
Búðdælingum og fór sá hluti 
fram til skiptis á þessum 
þremur stöðum. Þeir sem 
þreyttu verklegt og bóklegt 
lokapróf á Hólmvík voru 
alls tíu; þrír frá Hólmavík, 
fjórir frá Búðardal og þrír 
frá Hvammstanga. 
Námskeiðið er fyrsti hlutinn 
af því námi sem boðið er 
upp á hjá Sjúkraflutninga-
skóla Íslands sem staðsettur 
er á Akureyri. Að sögn 

kennarannna gafst þetta fyrirkomulag námsins vel og gerði mörgum kleift að stunda 
námið sem ekki 
hefðu átt kost á því 
að fara að heiman í 
þrjár vikur, enda 
stunda 
sjúkraflutningamenn 
á smærri stöðum 
þetta starf sem 
aukavinnu með 
annarri vinnu. Þeir 
Hólmvíkingar sem 
sóttu námskeiðið 
voru þau Alfreð 
Gestur Símonarson, 
Jóhann Lárus Jónsson 
og Ragnheiður 
Guðbrandsdóttir. 
Hafa þau öll staðist 
bæði bóklegan og 
verklegan hluta 
prófsins, en eiga eftir 
að standa vaktir á 
sjúkrabíl í 16 tíma, 
annað hvort á 
Akureyri eða í 
Reykjavík. 
Útskriftin verður svo 
á Akureyri seinni 
partin í maí.      –kse 

Efri röð f.v.: Jóhann Lárus Jónsson Hólmavík, Þorbjörn Jóelsson Búðardal, Viðar Jóelsson 
Búðardal, Alfreð Gestur Símonarson Hólmavík, Ragnheiður Guðbrandsdóttir Hólmavík. 
Neðri röð frá vinstri: Karl Ingi Karlsson Búðardal, Unnsteinn Árnason Búðardal, Ragnar 
Stefánsson Hvammstanga, Kristján Sigfússon kennari, Gísli Már Arnarson Hvammstanga, 
Þorsteinn Ólafsson Hvammstanga, Guðmundur Guðjónsson kennari.�

Jóhannes Helgi Alfreðsson, 
nemandi í tíunda bekk í 
Grunnskólanum á Hólmavík, 
sigraði skákmót skólans 
þriðja árið í röð og hlaut þar 
með veglegan farandbikar til 
eignar. Bikarinn var gefinn af 
Búnaðarbankanum á 
Hólmavík árið 1998 og er 
Jóhannes fyrstur til að vinna 
bikarinn oftar en einu sinni.  
Á skólaskákmótinu keppa 
allir nemendur saman, en sá 
sem efstur er í flokki 
nemenda í 1.-7. bekkur hlýtur 
þó titilinn skólaskákmeistari í 
yngri flokki. Það var Jón 

Arnar Ólafsson nemandi í 6. 
bekk sem var efstur í yngri 
flokki að þessu sinni, en hann 
var jafnframt í öðru sæti á 
mótinu. Í þriðja sæti var 
Hrafnkell Fjölnisson sem 
einnig er í 6. bekk. 
Keppendur voru 12 á 
aldrinum 8-16 ára og teflt var 
eftir Monrad-kerfi. Það var 
Bjarni Ómar Haraldsson 
tónlistarkennari og 
forstöðumaður 
Félagsmiðstöðvarinnar Ózon 
á Hólmavík sem stýrði 
mótinu. 

-kse 

Indriði Einar Reynisson í 
Hafnardal og Þorbjörg 
Matthíasdóttir í Húsavík unnu 
voru meðal tíu efstu  í 
stærðfræðikeppni Vesturlands 
sem fram fór í Fjölbrautar-
skóla Vesturlands á Akranesi í 
febrúar. Þau eru bæði 
nemendur í 8. Bekk 
Grunnskólans á Hólmavík.
Fjölmargir úr unglingadeild 
skólans tóku þátt í keppninni 
og var farið suður á rútu í 
fylgd stærðfræðikennara og 
skólabílstjóra. Eftir keppnina 
var boðið til pizzuveislu.
Úrslitin voru tilkynnt og 

boðað til verðlauna-
afhendingar á Akranesi nú í 
mars og kom þá í ljós að 
Indriði hafði lent í 4. sæti en 
Þorbjörg í 7.-9.sæti.  
Grunnskólinn á Hólmavík tók 
þátt í þessari keppni í fyrsta 
sinn í fyrra og þá lentu 
Sigurður Orri Kristjánsson í 
fyrsta sæti en Grétar 
Matthíasson (bróðir 
Þorbjargar) í þriðja sæti. Þeir 
voru báðir í 10.bekk. Því má 
segja að Grunnskólinn á 
Hólmavík komi sterkur inn í 
keppnina. 

-kse 

hefði hún verið til annaðhvort á 
bókasafninu eða fundist heima. 
Það er bókin Lotta lærir að 
hjóla eftir Astrid Lindgren. 
Ljóðavinir kvöldsins voru 
Sólrún Jónsdóttir frá Gili í 
Bitru, starfsmaður 
Heilsugæslunnar á Hólmavík, 
sem las ljóð eftir Stefán Jónsson 

og sagði frá skáldinu. Einnig 
Guðjón Hraunberg Björnsson 
í Þorpum sem nýlega sigraði í 
Upplestrarkeppni Grunnskólans 
á Hólmavík í febrúar. 
 
(Heimild:www.holmavik.is/
bokasafn) 

Bókaormur marsmánaðar var 
Birna Richardsdóttir , 
starfsmaður í KB-banka á 
Hólmavík. Hún kynnti 
uppáhaldsbækurnar sínar sem 
eru á listanum hér til hliðar. 
Birna sagði frá því að eina bók 
vantaði á þennan lista sem hefði 
verið mjög ofarlega á honum, 

Uppáhaldsbækur 
Birnu: 

 
Halla og heiðarbýlið eftir 
Jón Trausta  
Einar Benediktsson eftir 
Guðjón Friðriksson  
Vonin deyr aldrei eftir 
Jacqueline Pascarl  
Híbýli vindanna eftir 
Böðvar Guðmundsson  
Anna, Hanna & Jóhanna 
eftir Marianne Fredriksson  
Lífsjátning eftir Ingólf 
Margeirsson  
Björg eftir Sigríði Dúnu 
Kristmundsdóttir  
Garðurinn eftir Önnu F. 
Gísladóttir o.fl.  
Jón Oddur og Jón Bjarni 
eftir Guðrúnu Helgadóttir  
Falinn fjársjóður (Árni í 
Hraunkoti) eftir Ármann 
Kr. Einarsson  

Árshátíð Grunnskólans á 
Hólmavík fór fram í lok síðustu 
viku og sóttu hana á þriðja 
hundrað manns. Segja má að það 
hafi verið uppselt því sætin í 
Félagsheimilinu voru á þrotum. 

Grunnskólinn stendur fyrir 
árshátið nemenda annað hvert ár 
og heldur síðan þemaviku hitt 

árið. Yngri bekkirnir flytja leik- 
eða söngatriði undir stjórn sinna 
bekkjarkennara og að þessu 
sinni gat að líta söngsyrpu í 
IDOL-stíl, leikritið um Hlina 
kóngson, atriði úr Grease og 

söngleikinn Hljómsveitin. Auk 
þess söng skólakórinn nokkur 
lög undir stjórn Stefaníu 

Sigurgeirsdóttur. Í hléi voru 
seldar kaffiveitingar á vegum 
foreldrafélagsins. Að því loknu 
var sýnt nýtt íslenskt leikverk, 
Þrymskviða hin nýrri eftir þær 
mæðgur Hrafnhildi 
Guðbjörnsdóttur kennara við 
skólann og Hörpu Hlín 
Haraldsdóttur kennaranema. 
Það voru nemendur í 8.-10. 
bekk sem fóru með hlutverkin 
og gerðu auk þess sviðsmynd 
og veglega leikskrá fyrir 
árshátíðina. Leikstjóri 
Þrymskviðu var Kristín 
Sigurrós Einarsdóttir kennari og 
naut hún aðstoðar leikara í 
Leikfélagi Hólmavíkur en góð 
reynsla er komin á samstarf 
þeirra við skólann. 
Tónlistarstjóri var Bjarni Ómar 
Haraldsson tónlistarkennari sem 
í samstarfi við sex manna 
nemendahljómsveit skreytti 
verkið með fjölbreyttri tónlist. 
Árshátíðin er stærsta fjáröflun 
nemendafélagsins og gat Victor 
Örn Victorsson skólastjóri þess 
í upphafi hátiðarinnar að hún 
hefði verið búin að borga sig 

áður en sýningin hófst, enda 
voru nemendur afar duglegir 
við auglýsingasölu og 
metaðsókn var á sýninguna. 

